
2025 жылғы 9 қазандағы 

№ ДС-377 сауалға 

 

Қазақстан Республикасы 

Парламенті Мәжілісінің депутаты 

Т.Б. Қырықбаевқа 

 

 

Құрметті Темір Базарбайұлы! 

 

Қазақстан Республикасы Көлік министрлігі Сіздің сауалыңызды қарастырып, 

келесіні хабарлайды. 

«Қазақстан Республикасының әуе кеңістігін пайдалану және авиация қызметі 

туралы» Қазақстан Республикасының Заңына сәйкес азаматтық авиация 

саласындағы уәкілетті ұйым – «Қазақстанның авиациялық әкімшілігі» АҚ (бұдан 

әрі – ҚАӘ) Қазақстан Республикасының әуе кеңістігін пайдалану және авиация 

қызметі туралы заңнамасында белгіленген талаптардың сақталуына техникалық 

бақылау мен қадағалауды жүзеге асырады. 

Осыған байланысты, ҚАӘ жыл сайын тұрақты қадағалауды қамтамасыз ету 

бағдарламасын бекітеді, оның шеңберінде әуе кемелерін пайдаланушыларға 

қатысты жоспарлы және жоспардан тыс тексерулер жүргізіледі. 

ҚАӘ-ның ақпаратына сәйкес Як-40 әуе кемелерінің (бұдан әрі – ӘК) паркіндегі 

ағымдағы жағдайға талдау жүргізілді. Бағалау барысында Қазақстан 

Республикасының азаматтық әуе кемелерінің мемлекеттік тізілімінде (бұдан әрі – 

Тізілім) тіркелген Як-40 ұшақтарының планерлері мен қозғалтқыштарының қалдық 

ресурстары талданды, сондай-ақ ҚАӘ берген қолданыстағы рұқсат құжаттары 

тексерілді. 

Тізілім деректеріне сәйкес 2025 жылғы қараша айындағы жағдай бойынша 

Як-40 типті он үш әуе кемесі тіркелген, олардың үшеуінде ұшу жарамдылығының 

қолданыстағы сертификаты (бұдан әрі – ҰЖС) бар, ал тек бір әуе кемесі («East Wing» 

АҚ пайдаланушысы) пайдаланылуда. Қалған он екі әуе кемесі планерлердің және 

(немесе) қозғалтқыштардың белгіленген жеке ресурстарының таусылуына 

байланысты ұшу үшін жарамсыз жағдайда тұр. 

  Мукашева А.М. 

8-7172-57-23-06 

а.mukasheva@transport.gov.kz 

Сонымен қатар, ӘК-нің ұшу жарамдылығын сертификаттау тексерісі 

барысында ҚАӘ ӘК пайдаланушысы тарапынан ӘК планері мен 

қозғалтқыштарының ресурстық көрсеткіштерін арттыру жөнінде әзірлеуші 

авиациялық техника өндірушілері – «Яковлев» ЖАҚ және «Ивченко-Прогресс» 

МКК-мен бірлесіп жүргізілген жұмыстардың орындалғанын растайды. 

Сондай-ақ, қазіргі уақытта қосымша реттеушілік немесе әкімшілік шешімдер 

қабылдаусыз Як-40 ӘК пайдаланудың азаю үрдісі байқалуда. 

Сонымен бірге, отандық пайдаланушылар авиациялық жұмыстарды (оның 

ішінде санитариялық авиацияны) орындау үшін пайдаланылатын ӘК паркін жаңарту 

бойынша тұрақты жұмыс жүргізуде. Бұл жұмыстар L-410NG, Pilatus PC-12, Pilatus 

PC-24, Bombardier CRJ-200 типті ұшақтарды пайдалануға енгізу арқылы, сондай-ақ 

EC145, Ми-8АМТ, Ка-32 сияқты тікұшақ үлгілерінің есебінен тікұшақ паркін 

кеңейту арқылы жүзеге асырылуда. 

Осылайша, авиациялық техниканы жаңарту үдерісі жоспарлы түрде іске 

асырылып, Қазақстан Республикасының және халықаралық ұшу қауіпсіздігі 

стандарттарының талаптарына сәйкес келетін қазіргі заманғы әуе кемелеріне кезең-

кезеңмен көшу жүзеге асырылуда. 

Ақпарат министрмен келісілген. 

 

 

Қазақстан Республикасының 

Көлік министрінің 

міндетін атқарушы 

  

 

М. Қалиақпаров 

